ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

N - Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈՒՆՎԱՐԻ 20-Ի N 29-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը             ո ր ո շ ու մ է. 

1. Հայաստանի Հանրապետության կառավարության 2016 թվականի հունվարի 20-ի «Տեղեկատվական տեխնոլոգիաների ոլորտի խթանման ծառայությունների 2016  թվականի  ծրագիրը և ծրագրի կատարումն ապահովող միջոցառումների իրականացման ժամանակացույցը հաստատելու մասին» N29-Ն որոշման մեջ կատարել հետևյալ փոփոխությունները՝ 

1) հավելված N 1-ում.
ա.  17-րդ կետից հանել «հետազոտություն,» բառը, իսկ 2)-րդ ենթակետն ուժը կորցրած ճանաչել:
     բ.    20-րդ կետում «98660.0» թիվը փոխարինել «93660.0» թվով:
2) հավելված N 2-ի 1-ին կետից հանել «հետազոտություն,» բառը, իսկ 1.1-րդ ենթակետն ուժը կորցրած ճանաչել:
  2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

    ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                      ՎԱՐՉԱՊԵՏ





ԿԱՐԵՆ ԿԱՐԱՊԵՏՅԱՆ
ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈՒՆՎԱՐԻ 20-Ի N 29-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1. Իրավական ակտի անհրաժեշտությունը 
«Հայաստանի Հանրապետության կառավարության 2016 թվականի հունվարի 20-ի N29-Ն որոշման մեջ փոփոխություններ կատարելու մասին» ՀՀ կառավարության որոշման նախագծի մշակման համար հիմք է հանդիսացել ՀՀ կառավարության 2016 թվականի  սեպտեմբերի 2-ի «Հայաստանի Հանրապետության 2016 թվականի պետական բյուջեում վերաբաշխում ու փոփոխություններ, Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման  մեջ  փոփոխություններ  կատարելու  և Հայաստանի Հանրապետության էկոնոմիկայի նախարարությանը գումար հատկացնելու մասին» N903-Ն որոշումը: 
2. Ընթացիկ իրավիճակը և խնդիրները
Բրազիլիայում Տեղեկատվական տեխնոլոգիաների 20-րդ համաշխարհային համաժողովին հայկական պատվիրակության մասնակցության ծախսերի ֆինանսավորումն ապահովելու նպա​տակով ՀՀ կառավարության 2016 թվականի  սեպտեմբերի 2-ի N903-Ն որոշմամբ «Տեղեկատվական տեխնոլոգիաների ոլորտի խթանման ծառայություններ» ծրագրի շրջանակում նախատեսվել է 5 մլն ՀՀ դրամի չափով ֆինանսավորում: 

Ներկայումս ՀՀ կառավարության 2016 թվականի հունվարի 20-ի N29-Ն որոշմամբ «Տեղեկատվական տեխնոլոգիաների ոլորտի խթանման ծառայություններ» ծրագրի շրջանակում նախատեսված է 2016թ. ընթացքում «ՏՏ-ի ոլորտի հետազոտություն, ընկերությունների վերաբերյալ ուղեցույց և ներկա իրավիճակի վերլուծություն» միջոցառման իրականացումը /պետական բյուջեից ֆինանսավորումը կազմում է 5800.0 հազ. ՀՀ դրամ/: 
Կարևորելով Բրազիլիայում Տեղեկատվական տեխնոլոգիաների 20-րդ համաշխարհային համաժողովին հայկական պատվիրակության մասնակցության ծախսերի ֆինանսավորումը «Տեղեկատվական տեխնոլոգիաների ոլորտի խթանման ծառայություններ» ծրագրի շրջանակում` ներկայումս անհրաժեշտություն է առաջացել համապատասխան փոփոխություններ իրականացնել ՀՀ կառավարության 2016 թվականի հունվարի 20-ի N29-Ն որոշման մեջ:
3. Առկա խնդիրների առաջարկվող լուծումները

Հաշվի առնելով այն, որ ՀՀ կառավարության 2016 թվականի սեպտեմբերի 2-ի  N903-Ն որոշմամբ Բրազիլիայում Տեղեկատվական տեխնոլոգիաների 20-րդ համաշխարհային համաժողովին մասնակցության ծախսերի ֆինանսավորումն ապահովելու նպա​տակով «Տեղեկատվական տեխնոլոգիաների ոլորտի խթանման ծառայություններ» ծրագրի շրջանակում նախատեսվել է հատկացնել 5 մլն ՀՀ դրամի չափով ֆինանսավորում` առաջարկվում է ՀՀ կառավարության 2016 թվականի հունվարի 20-ի N29-Ն որոշման մեջ կատարել համապատասխան փոփոխություններ` որոշումից հանելով «ՏՏ-ի ոլորտի հետազոտություն, ընկերությունների վերաբերյալ ուղեցույց և ներկա իրավիճակի վերլուծություն» միջոցառման իրականացմանն առնչվող դրույթները, ինչպես նաև որոշման  1-ին հավելվածի 20-րդ կետում «98660.0» թիվը փոխարինելով «93660.0» թվով:
Միաժամանակ, հաշվի առնելով տեղեկատվական տեխնոլոգիաների ոլորտում բարձրորակ մասնագետների նկատմամբ օրեցօր աճող պահանջարկը` առաջարկվում է վերոնշյալ միջոցառման շրջանակում ՀՀ պետական բյուջեում նախատեսված գումարի մնացած մասը /800.0 հազ. ՀՀ դրամ/ ուղղել 2016 թվականի հունվարի 20-ի N29-Ն որոշմամբ սահմանված` «Հայ-հնդկական ՏՀՏ-ի ուսումնական կենտրոնի բնականոն գործունեության ապահովում» միջոցառման շրջանակում լրացուցիչ մասնագիտական դասընթացների և սեմինարների կազմակերպմանը:

4. Կարգավորման նպատակը և բնույթը
Հայաստանի Հանրապետության կառավարության 2016 թվականի հունվարի 20-ի N29-Ն որոշման մեջ անհրաժեշտ փոփոխությունների իրականացումը` «Հայաստանի Հանրապետության կառավարության 2016 թվականի հունվարի 20-ի N29-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունմամբ: 
5. Նախագծի մշակման գործընթացում ներգրավված ինստիտուտները և անձինք
ՀՀ տնտեսական զարգացման և ներդրումների նախարարություն

6. Իրավական ակտի կիրարկման դեպքում ակնկալվող արդյունքը
Բրազիլիայում Տեղեկատվական տեխնոլոգիաների 20-րդ համաշխարհային համաժողովին հայկական պատվիրակության մասնակցության ծախսերի ֆինանսավորում և Հայ-հնդկական ՏՀՏ-ի ուսումնական կենտրոնի արդյունավետ գործունեության ապահովում: 
         ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

ՏՆՏԵՍԱԿԱՆ ԶԱՐԳԱՑՄԱՆ ԵՎ ՆԵՐԴՐՈՒՄՆԵՐԻ

                           ՆԱԽԱՐԱՐ                                                            ՍՈՒՐԵՆ ԿԱՐԱՅԱՆ
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈՒՆՎԱՐԻ 20-Ի N 29-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ՆԱԽԱԳԾԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Չի առաջացնում:



	2
	Միջազգային պայմանագրերով ստանձնած պարտավորությունների հետ համապատասխանությունը

	
	Համապատասխանում է:



	3
	Այլ տեղեկություններ (եթե այդպիսիք առկա են)

	
	Չկան:


         ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

ՏՆՏԵՍԱԿԱՆ ԶԱՐԳԱՑՄԱՆ ԵՎ ՆԵՐԴՐՈՒՄՆԵՐԻ

                           ՆԱԽԱՐԱՐ                                                            ՍՈՒՐԵՆ ԿԱՐԱՅԱՆ
ՀԻՄՆԱՎՈՐՈՒՄ 

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈՒՆՎԱՐԻ 20-Ի N 29-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ 

«Հայաստանի Հանրապետության կառավարության 2016 թվականի հունվարի 20-ի N29-Ն որոշման մեջ փոփոխություններ կատարելու մասին» ՀՀ կառավարության որոշման նախագծի պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:

         ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

ՏՆՏԵՍԱԿԱՆ ԶԱՐԳԱՑՄԱՆ ԵՎ ՆԵՐԴՐՈՒՄՆԵՐԻ

                           ՆԱԽԱՐԱՐ                                                            ՍՈՒՐԵՆ ԿԱՐԱՅԱՆ
ՀԻՄՆԱՎՈՐՈՒՄ 

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈՒՆՎԱՐԻ 20-Ի N 29-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ

«Հայաստանի Հանրապետության կառավարության 2016 թվականի հունվարի 20-ի N29-Ն որոշման մեջ փոփոխություններ կատարելու մասին» ՀՀ կառավարության որոշման նախագծի նախագծմանը և քննարկմանը հասարակության մասնակցության մասին տեղեկանքի լրացման անհրաժեշտությունը բացակայում է, քանի որ իրավական ակտի նախագծմանը և քննարկմանը հասարակության մասնակցություն չի եղել: 

         ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

ՏՆՏԵՍԱԿԱՆ ԶԱՐԳԱՑՄԱՆ ԵՎ ՆԵՐԴՐՈՒՄՆԵՐԻ

                           ՆԱԽԱՐԱՐ                                                            ՍՈՒՐԵՆ ԿԱՐԱՅԱՆ
ԱՄՓՈՓԱԹԵՐԹ

Շահութահարկի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի վերաբերյալ շահագրգիռ մարմինների առարկությունների և առաջարկությունների

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ ֆինանսների նախարար

(01/83-5/22518-16)

26.09.2016թ.


	ՀՀ 2016 թվականի պետական բյուջեով նախատեսված «Տեղեկատվական տեխնոլո​գիա​ների ոլորտի խթանման ծառայություններ» ծրագրի «ՏՏ-ի ոլորտի հետազոտություն, ընկերությունների վերաբերյալ ուղեցույց և ներկա իրավիճակի վերլուծություն» միջոցառման գծով սահմանված 5,800.0 հազ. դրամից ՀՀ կառավարության 2016 թվականի սեպտեմբերի 2-ի «Հայաստանի Հանրապե​տու​թյան 2016 թվականի պետական բյուջեում վերաբաշխում ու փոփոխություններ, Հայաստանի Հանրապետության կառավարության 2015 թվականի դեկ​տեմ​բերի 24-ի N1555-Ն որոշման մեջ փոփոխություններ կատարելու և Հայաստանի Հան​րա​պետության էկոնոմիկայի նախա​րա​րությանը գումար հատկացնելու մասին» N903-Ն որոշ​մամբ հանվել է 5,000.0 հազ. դրամ և մնացորդը կազմել է 800.0 հազ. դրամ: Սակայն Նախագծով առաջարկվում է ՀՀ կառավարության 2016 թվականի հունվարի 20-ի N29-Ն որոշ​​​մամբ (այսուհետ` Որոշում) հաստատված Տեղեկատվական տեխնոլո​գիա​ների ոլորտի խթանման ծառա​յու​թ​յուն​ների 2016 թվականի ծրագրից և վերջինիս կատարումն ապահովող միջոցառումների իրա​կանացման ժամանակացույցից ամբողջովին հանել վերը նշված միջոցառումը:

Միաժամանակ Նախագծին կից ներկայացված Նախագծի ընդունման անհրա​ժեշ​տու​թ​յունը հիմնավորող տեղեկանքում նշված է, որ հաշվի առնելով տեղեկատվական տեխ​նո​լո​գիա​ների ոլորտում բարձրորակ մասնագետների նկատմամբ օրեցօր աճող պահանջարկը` առաջարկվում է վերոնշյալ միջոցառման շրջանակում ՀՀ պետական բյուջեում նախատես​ված գումարի մնացած մասը (800.0 հազ. դրամ) ուղղել Որոշմամբ սահմանված` «Հայ-հնդկա​կան ՏՀՏ-ի ուսումնական կենտրոնի բնականոն գործունեության ապահովում» մի​ջոցառման շրջանակում լրացուցիչ մասնագիտական դասընթացների և սեմինարների կազ​​մակերպմանը:

Հաշվի առնելով վերոգրյալը և ինչպես նաև այն, որ «ՏՏ-ի ոլորտի հետազոտություն, ընկերությունների վերաբերյալ ուղեցույց և ներկա իրավիճակի վերլուծություն» միջոցառման գծով ոչ ֆինանսական ցուցանիշները հաստատված են ՀՀ կառավարության 2015 թվականի դեկ​տեմ​​բերի 24-ի N1555-Ն որոշմամբ, ուստի անհրաժեշտ է Նախագծում նախատեսել փոփո​խու​թյուն նաև այդ ոչ ֆինանսական ցուցանիշներում:

Ուստի առաջարկում ենք լրամշակել Նախագիծը:

	Ընդունված է: 
ՀՀ կառավարության 2016թ. սեպտեմբերի 2-ի N903-Ն որոշմամբ փոփոխվել են նաև
ՀՀ կառավարության 2015թ. դեկտեմբերի 24-ի N1555-Ն որոշմամբ հաստատված ոչ ֆինանսական ցուցանիշները /«ՏՏ-ի ոլորտի հետազոտություն, ընկերությունների վերաբերյալ ուղեցույց և ներկա իրավիճակի վերլուծություն» միջոցառման գծով նախատեսված գումարը 5.000 հազ. դրամի չափով նվազեցնելու պարագայում/: Ինչ վերաբերում է վերոնշյալ միջոցառման գծով առաջացող 800.0 հազ. ՀՀ դրամի չափով մնացորդային գումարը «Հայ-հնդկա​կան  ՏՀՏ-ի ուսումնական կենտրոնի բնականոն գործունեության ապահովում» միջոցառման արդյունավետ իրականացմանն ուղղելուն, ապա նշված փոփոխությունը 
ՀՀ կառավարության 2015թ. դեկտեմբերի 24-ի N1555-Ն որոշմամբ հաստատված ոչ ֆինանսական ցուցանիշների վրա ազդեցություն չի ունենա, ուստի ոչ ֆինանսական ցուցանիշներում փոփոխության նախատեսման անհրաժեշտությունը բացակայում է:

	

	2.
	Ձեռնարկությունների ինկուբատոր հիմնադրամի տնօրեն (ՁԻՀ/Ֆ-461)

24.09.2016թ.


	       «Հայաստանի Հանրապետության կառավարության 2016 թվականի հունվարի 20-ի N29-Ն որոշման մեջ փոփոխություններ կատարելու մասին» ՀՀ կառավարության որոշման նախագծի առնչությամբ հայտնում ենք հետևյալը՝

       Նախ ցանկանում ենք նշել, որ նախագծով առաջարկվող փոփոխության արդյունքում Տեղեկատվական տեխնոլոգիաների ոլորտի խթանման ծառայությունների 2016 թվականի  ծրագրից «ՏՏ ոլորտի հետազոտություն, ընկերությունների վերաբերյալ ուղեցույց և ներկա իրավիճակի վերլուծություն» միջոցառման դուրս բերումը, ցավոք, այլևս թույլ չի տա իրականացնել ոլորտի ամենամյա հետազոտությունը, որի արդյունքները ինչպես հաշվետվությունների, այնպես էլ առցանց և տպագիր նյութերի տեսքով արդյունավետորեն կիրառվում էին տարբեր նպատակներով՝ համապատասխան թիրախային խմբերի կողմից։

       Նախագծի բովանդակության մասով՝ առաջարկում ենք նախատեսել ևս մեկ կետ, որով Որոշման 1-ին հավելվածի 20-րդ կետում 98660․0 հազ․ դրամի փոխարեն կսահմանվի 93660․0 հազ․ դրամ գումար։

	Ընդունված է:
	Նախագծում ավելացվել է նոր դրույթ` հետևյալ բովանդակությամբ. 
«Որոշման 1-ին հավելվածի     20-րդ կետում «98660.0» թիվը փոխարինել «93660.0» թվով»:


	3.
	ՀՀ արդարադատության նախարար
(01/14/12669-16)

07.10.2016թ.


	1. Նախագծի 1-ին կետն անհրաժեշտ է խմբագրել՝ նկատի ունենալով «Իրավական ակտերի մասին» ՀՀ օրենքի 70-րդ հոդվածի 1-ին մասի պահանջները, որոնց համաձայն կետերը, ենթակետերը և պարբերություններն ուժը կորցրած են ճանաչվում: Այդ առումով «և 2)-րդ ենթակետը» բառերն անհրաժեշտ է փոխարինել «,իսկ 2)-րդ ենթակետն ուժը կորցրած ճանաչել» բառերով:



	Ընդունված է:
	Նախագծի 1-ին կետում «և 2)-րդ ենթակետը» բառերը փոխարինվել են «,իսկ 2)-րդ ենթակետն ուժը կորցրած ճանաչել» բառերով:



	
	
	2. Նախագծի 3-րդ կետն անհրաժեշտ է խմբագրել՝ նկատի ունենալով «Իրավական ակտերի մասին» ՀՀ օրենքի 70-րդ հոդվածի 1-ին մասի պահանջները, որոնց համաձայն անհրաժեշտ է ուժը կորցրած ճանաչել 1.1-րդ ենթակետը: 


Միաժամանակ՝ նույն կետից անհրաժեշտ է հանել «համապատասխանաբար փոխելով հաջորդ միջոցառումների համարակալումը» բառերը՝ նկատի ունենալով «Իրավական ակտերի մասին» ՀՀ օրենքի 45-րդ հոդվածի 4-րդ մասի պահանջները, որոնց համաձայն ուժի մեջ մտած իրավական ակտում փոփոխություններ կամ լրացումներ կատարելիս փոփոխվող կամ լրացվող  իրավական  ակտի բաժինների, գլուխների, հոդվածների, մասերի, կետերի, ենթակետերի, պարբերությունների համարների փոփոխություն չի կատարվում:


	Ընդունված է:
	Նախագծի 3-րդ կետը խմբագրվել է հետևյալ բովանդակությամբ. «Որոշման 2-րդ հավելվածի 1-ին կետից հանել «հետազոտություն,» բառը, իսկ 1.1-րդ ենթակետն ուժը կորցրած ճանաչել:»:

  


         ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

ՏՆՏԵՍԱԿԱՆ ԶԱՐԳԱՑՄԱՆ ԵՎ ՆԵՐԴՐՈՒՄՆԵՐԻ

                           ՆԱԽԱՐԱՐ                                                         





   ՍՈՒՐԵՆ ԿԱՐԱՅԱՆ

